
MALTA

QORTI CIVILI
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta tal-15 ta' Dicembru, 2006

Citazzjoni Numru. 237/2005

_VS_

[I-Qorti;

Rat [|-att tac-Citazzjoni pprezentata fl-14 ta’ Lulju, 2005 i

permezz taghha l-attur ippremetta:

llli |-partijiet izzewdu fl-ghoxrin (20) ta’ Lulju, 2002 fil-

Knisja ta’ Giezu, ir-Rabat Malta;

llli I-kunsens tal-partijiet ghal dan iz-zwieg inkiseb Dbi

vjolenza

sew fizika sew morali, jew biza’;

[lli I-kunsens tal-attur inkiseb b’gerg dwar kwalita’ tal-
konvenuta illi mix-xorta taghha setghet tfixkel serjament il-
hajja mizzewga;

llli I-kunsens tal-partijiet ghal dan iz-zwieg kien vizzjat
b’difett serju ta’ diskrezzjoni fuq il-hajja mizzewga, jew fuq
id-drittijiet u dmirijiet essenzjali taghha, jew b’anomalija
psikologika serja li ghamlitha impossibli ghall-partijiet li
jaqdu I-obligazzjonijiet essenzjali taz-zwieg;

[lli I-kunsens tal-partijiet inkiseb bl-eskluzjoni pozittiva taz-
zwieg innifsu jew ta’ xi wahda jew xi wiehed mill-elementi
essenzjali tal-hajja mizzewga jew id-dritt tal-att taz-zwieg;

[lli I-konvenuta rabtet il-kunsens taghha ma’ kundizzjoni illi
tirreferi ghall-futur;

[l I-konvenuta ghalkemm mhux interdetta jew marida
b’mohhha, ma kellhiex fiz-zmien li sar iz-zwieg, ukoll
minhabba raguni temporanja, setghat intelletwali jew ta’
rieda bizzejjed biex jinholoq kunsens ghaz-zwieg;

lIli ghar-ragunijiet suesposti u ghal dawk illi johorgu mil-
Ligi z-zwieg bejn il-partijiet huwa null u inattendibbli ghall-
finijiet u effetti kollha tal-Ligi;

Ghalhekk titlob lil din [-Onorabbli Qorti ghaliex
m’ghandhiex;
1. Tiddikjara u tiddeciedi illi z-zwie§ bejn il-

partijiet tal-20 ta’ Lulju, 2002 huwa null u bla effett ghall-
finijiet u effetti kollha tal-Ligi.

Bl-ispejjez kontra I-konvenuta |i hija ngunta ghas-
subizzjoni.

Rat id-dikjarazzjoni ta’ I-attur mahlufa u |-lista tax-xhieda.

Rat in-nota ta’ |-ec¢¢ezzjonijiet tal-konvenuta pprezentata
fid-19 ta’ Settembru, 2005 li permezz taghha ec¢céepiet;

1. Preliminarjament in-nullita tac¢-cCitazzjoni attrici
stante li hija ma tithimx il-ingwa Maltija u kwindi ¢-
Citazzjoni kif formulata ma ssegwix il-voti tal-Ligi ghall-
persuni li ma jithmux il-Malti.

2. i fit-tieni lok ma jezistux I-estremi legali biex
iz-zwieg ta’ bejn il-kontendenti jigi mahlul jew dikjarat null
fit-termini tal-Kap. 255 tal-Ligijiet ta’ Malta.

3. llli |-kawzali kollha msemmija fi¢c-Citazzjoni
attrici huma nfondati fil-fatt u fid-dritt. Di piu uhud mill-
kawzali, fosthom, il-pretensjoni li I-konvenuta agixxiet

b’mod qarrieqi hija abbuziva u malafamanti ghax kif ser
jigi ppruvat fil-mori tal-kawza, |-e¢cCipjenti hija mara i
gaghdet u qdiet I-obbligi taghha matrimonjali fl-intier
taghhom.

4. lIli z-zwieg ta’ bejn il-kontendenti huwa wiehed
validu u skond il-Ligi u ghandu jigi rrispettat.

5. Salvi, jekk ikun il-kaz, e¢cezzjonijiet ohra.

Rat id-dikjarazzjoni tal-konvenuta mahlufa u I-lista tax-
xhieda.

Rat il-verbal tat-28 ta’ Ottubru, 2005 li permezz tieghu I-
konvenuta permezz ta’ |-Avukat taghha rrinunzjat ghall-
ewwel ecctezzjoni.

Rat |-atti processwali.

Rat |-affidavits tal-partijiet.

Rat il-verbal tas-seduta ta’ 1-24 ta’ Novembru, 2006 illi
permezz tieghu I-kawza thalliet ghas-sentenza.

Ikkunsidrat;

[lli [-attur ged jitlob I-annullament taz-zwied kontrattat bejn
il-partijiet fl-20 ta’ Lulju, 2002 a bazi ta’ I-Artikolu 19 (1) (c),
(d), () u (h) tal-Kapitolu 255 tal-Ligijiet ta’ Malta. IlI-
konvenuta ghalkemm opponiet fin-nota ta’ I-e¢¢ezzjonijiet,
ipprezentat affidavit fejn ghamlet diversi dikjarazzjonijiet li
certament jaghtu lok ghall-annullament. F’kull kaz kif
dejjem irritenew il-Qrati Maltin; “F'materja ta’ zwieg illi
huwa ta’ ordni pubbliku, ma tistax taghmilha dagshekk
facli li parti tirrepeti kliem il-ligi u I-parti I-ohra tammetti u
b’hekk jirrendu z-zwieg annullabbli bl-iktar mod facli u
espedjenti. Hawn ma ahniex fil-kamp ta’ kreditu likwidu
Jjew responsabilita’ ta’ xi kollizjoni imma fkamp [-iktar
delikat u serju u I-Qorti ma tistax thalli nies i
kappriccozament wara xi zmien ta’ zwieq jiddeciedu illi
kellhom nuqqas ta’ diskrezzjoni fuq iz-zwieg u meta
jkollhom siehba jew sieheb iehor jergghu jakkwistaw
malajr din id-diskrezzjoni u jsiru maturi. Fejn jirrizultaw
verament ragunijiet ghall-annullament tieghu I-istess
zwieg ghandu jigi annullat pero’ dan ma ghandux ikun
sabiex jigu akkomodati I-kapric¢i ta’ dak jew I-iehor.
Ghalhekk il-kawzali ghall-annullament ghandha tirrizulta
¢ara u minghajr dubbju.” (Anna_Tonna vs Alexander
Tonna deciza mill-Qorti ta’ I-Appell fis-6 ta® Novembru,
1991). Dan japplika anke fkaz ta’ ammissjoni izda japplika
izjed fkaz fejn il-konvenuta pprezentat |-e¢cezzjonijet in
kwistjoni.

L-artikoli ¢itati mill-attur jirrigwardjaw;
19 (1) (b) — il-kunsens inkiseb bi vjolenza;

19 (1) (c) — il-kunsens inkiseb b’gerq dwar il-kwalita’ tal-
parti I-ohra li mix-xorta tieghu jista’ jfixkel serjament il-hajja
mizzewga,;

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-
drittijiet u dmirijiet essenzjali taghha jew b’anomalija serja
psikologika li

taghmilha impossibbli li dik il-parti taqdi |-obbligazzjonijiet
essenzjali taz-zwieg;

19 (1) (f) — li I-kunsens ta’ xi parti jkun inkiseb b’eskluzjoni
pozittiva taz-zwieg jew xi element essenzjali tieghu, jew
tad-dritt ghall-att taz-zwieg.

19 (1) (h) — li I-konvenut ma kellux fiz-zmien taz-zwieg il-
fakoltajiet jew rieda bizzejjed biex johloq kunsens ghaz-
zwieq.

Mill-provi mressqa mill-attrici jidher li |-partijiet izzewgu
wara li kienu jafu lil xulxin xi zmien u anke kienu jghixu
flimkien. Gara pero’ li billi I-konvenuta hija ta’ nazzjonalita’
Russa kellha bzonn Ii tizzewweg biex ma jkollhiex iktar
problemi fir-rigward ta’ xoghol u permanenza fMalta.
Ghalhekk ghalkemm dan ma kienx ir-raguni principali
ghaz-zwieg, kien raguni principali ghall-fatt li zZzewdu iktar
malajr milli kienu ged jippjanaw. Fi kliem il-konvenuta
huma zgur li kienu jibgghu jghixu flimkien ghal ftit taz-
zmien iehor kieku ma kienx hekk u dan kien ikun forsi ta’
benefic¢ju mhux zghir biex il-partijiet ikunu zguri mill-pass
li riedu jiehdu.

ll-konvenuta pero’ ammettiet li qgatt ma kellha
intenzjoni illi jkollha tfal u dan wahdu huwa raguni
bizzejjed biex zwieg jigi dikjarat null — ara s-sentenza
dettaljat u studjata tal-Prim’Awla tal-Qorti Civili fil-
kawza fl-ismijiet Anna Galea vs John Walsh moghtija
fit-30 ta’ Marzu, 1994. Stabbilit dan ma hemmx
ghalfejn wiehed jidhol fiktar dettal.

Ghal dawn il-mottivi |-Qorti tilga’ t-talba attrici u
tiddikjara null iz-zwieg bejn il-kontendenti kontrattat
fl-20 ta’ Lulju, 2002. L-ispejjez ikunu bla taxxa.

Mogqrija.

< Sentenza Finali >

